
মহিষী মহামায়া স্বপ্নে দেখিয়াছিলেন যে, একটী শ্বেতহস্তী আকাশমার্গে আসিয়া তাহার কুক্ষিতে প্রবেশ করিল। তিনি শৈলে আরোহণ করিলেন এবং মহাজনগণ র্তাহীকে প্রণাম করিলেন । ৭ ।
এই সময়ে ভগবান বোধিসত্ত্ব লোকমুগ্রহমানসে তুষিতনামক দেবালয় হইতে মহামায়ার গর্ভে প্রবেশ করিলেন । ৮ ।
মহামায়া ত্রিভুবনের আনন্দদায়ক বোধিসত্ত্বকে গর্ভে বহন করিয়া চন্দ্রগর্ভ দুগ্ধাব্ধির বেলার ন্যায় পাণ্ডুরদ্যুতি হইয়াছিলেন। ৯ ।
সৰ্ব্বলক্ষণাক্রান্ত মহামায়া ইক্ষাকুরাজবংশীয় ভগবান বোধিসত্ত্বকে গর্ভে ধারণ করায় নিধানবতী পৃথিবীর ন্যায় শোভিত হইয়াছিলেন । ১০ ।
গর্ভকালে মহামায়ার দান ও পুণ্যকাৰ্য্যবিষয়েই দেহিদ হইয়াছিল। সহকারবৃক্ষের সৌরভ অঙ্কুরাবস্থাতেও বিসম্বাদী হয় না । ১১ ।
কালক্রমে লুম্বিনীবনে অবস্থিত। মহামায় অদিতি যেরূপ দিবকরকে প্রসব করিয়াছিলেন, তদ্রুপ সম্পূর্ণলক্ষণ তনয় প্রসব করিয়াছিলেন । ১২ ৷
ভগবান মাতার গর্ভস্থ মল স্পর্শ না করিয়াই তাহার কুক্ষি ভেদ করিয়া নির্গত হইয়াছিলেন । তৎপরে তাহাকে বিগতব্যথা ও স্বস্থাঙ্গী করিয়াছিলেন। ১৩ ।
ভগবানের নিগমকালে ইন্দ্র বল পরীক্ষা করিবার জন্য ক্ষণকাল পথরোধ করিয়াছিলেন, কিন্তু বজের ন্যায় কঠিনাঙ্গ ভগবানকে রোধ করিতে পারেন নাই । ১৪ |
শিশুরূপী ভগবান জন্মগ্রহণ করিয়াই সপ্তপদ গমনপূর্বক চতুর্দিক বিলোকন করিয়া ব্যক্তাক্ষর বাণীদ্বারা বলিয়াছিলেন, এই পূর্বদিক নিঋতি। দক্ষিণ দিক্ লোকের গতি । পশ্চিম দিক্ জাতি । উত্তর দিকৃ
ংসারের বহির্ভূত। ১৫-১৬।

